
ABSTRAK

Gaya kepimpinan dan motivasi merupakan faktor yang amat penting dalam konteks
pekerjaan terutamanya melibatkan tugas sebagai jururawat. Keunikan bidang tugas seorang
Jururawat mendedahkan kerjaya ini dengan pelbagai kemungkinan seperti mudah berasa
tertekan, keletihan melampau dan mempunyai motivasi rendah sehinggaakhirnya memberi
kesan ke atas prestasi kerja. Terdapat kajian lepas yang membincang tentang jenis gaya
kepimpinan dan motivasi di luar negara, namun, kajian berkaitan dengan jenis gaya
kepimpinan dan motivasi dalam kalangan jururawat di Malaysia masih sangat terhad. Oleh
itu, kajian ini bertujuan untuk mengenalpasti hubungan antara jenis gaya kepimpinan dan
motivasi dalam kalangan jururawat yang berfokus di negeri Pulau Pinang. Seramai 100
orang responden telah berjaya terlibat dalam kajian ini dengan keadah pengumpulan data
menggunakan borang soal selidik secara dalam talian. Pendekatan kuantitatif dan kaedah
tinjauan keratan rentas telah digunakan. Data yang berkaitan dengan persepsi jururawat
terhadap jenis-jenis gaya kepimpinan dan tahap motivasi jururawat dikumpul untuk
mencapai objektif kajian. Selain itu, hipotesis kajian adalah untuk menentukan gaya
kepimpinan mempunyai pengaruh signifikan terhadap motivasi ke atas jururawat.
Diharapkan keputusan kajian ini akan memberi implikasi kepada pihak organisasi untuk
membentuk persekitaran kerja yang lebih baik kepada jururawat dan bagi meningkatkan
motivasi serta kualiti jururawat di Pulau Pinang.

Kata kunci: Motivasi, gaya kepimpinan transformasi, gaya kepimpinantransaksional, gaya
kepimpinan Laissez-faire

ABSTRACT

Leadership style and motivation are very important factors in employment especially among
nurses. Nurses provide health services to the community and save lives. Therefore, nurses
should work in a comfortable and motivated environment to make the best contribution to
society. There are many past studies that discuss the types of leadership styles and
motivations abroad. However, previous studies related to the types of leadership style and
motivation among nurses in Malaysia are still very limited. Respondents (n = 100) were
asked to fill out a questionnaire form online using the Google Forms platform. This study
uses a quantitative approach and cross - sectional study method. Data related to

nurses ’perceptions of the types of leadership styles and nurses’ motivation levels were
collected to achieve the objectives of the study. The hypothesis in this study is that leadership
style has a significant influence on motivation. The results of this study will have
implications for the organization to create a better working environment for nurses. In
addition, this study also hopes to increase the motivation and quality of nurses in Penang
Island.

Keywords: Motivation, transformational leadership style, transactional leadership

1. Pengenalan

Kejururawatan merupakan satu profesion yang amat penting dalam mengekalkan dan
melindungi kesihatan orang ramai. Menurut laporan World Health Organization
(2020), 59 peratus daripada semua profesional penjagaan kesihatan adalah jururawat
dan tenaga kerja global jururawat kini adalah dua puluh lapan juta, di mana 19.3 juta
adalah jururawat profesional, 6 juta adalah jururawat profesional bersekutu dan
selebihnya tidak diklasifikasikan. Oleh itu, industri kesihatan haruslah memastikan
jururawat adalah kualiti dan mampu memberikan perkhidmatan yang terbaik terhadap
pesakit.

Rivai (2014) menyatakan gaya kepimpinan ialah satu set ciri yang digunakan oleh
pemimpin untuk mempengaruhi orang bawahan supaya matlamat organisasi boleh
dicapai. Pemimpin menggunakan kemahiran, sikap dan strategi untuk mempengaruhi
prestasi pekerja. Selain itu, Nawawi (2011) menyatakan gaya kepimpinan adalah
tingkah laku atau kaedah yang dipilih dan digunakan oleh pemimpin dalam
mempengaruhi pemikiran, perasaan, sikapdan tingkah laku ahli organisasi atau orang
bawahan. Bass (1985) menyatakan gaya kepimpinan transformasi adalah pemimpin
membentukkan sendiri sebagai role model dan mendapatkan kepercayaan dan
keyakinan daripada pengikutnya. Pemimpin yang mengamalkan gaya kepimpinan
transformasi mempunyai rancangan, visi dan misi untuk mencapaikan matlamat. Gaya
kepimpinan transaksional adalah pemimpin memberi arahan yang jelas kepada
pengikut, memberi ganjaran kepada pengikut semasa pengikut mencapai matlamat dan
memberi hukuman kepada pengikut semasa pengikut membuat kesilapan (Eagly,
Johannesen & Engen 2013). Chaudhry & Javed (2012) menyatakan pemimpin
Laissez-faire tidak ingin menampakkan kehebatannya di depan pekerja dan tidak
berkomunikasi banyak dengan pekerja asalnya menyiapkan tugasan kerja. Motivasi
dalam pengertian yang paling umum ditakrifkan sebagai suatu pembentukan tingkah
laku untuk mencapai matlamat (Cleveland &Murphy 1992). Berdasarkan Bakar (2014),
motivasi adalah tingkah laku yang mempengaruhi keputusan seseorang seperti cara
pemikiran seseorang, masa yang seseorang ingin melabur dalam sesuatu perkara,
tenaga yang akan digunakan dalam sesuautu tugasan dan lain-lain.

Motivasi seseorang boleh meningkat melalui pelbagai cara seperti tetapkan
matlamat baru, sentiasa bergaul dengan orang yang positif, semak kemajian sendiri
dengan kerap dan lain-lain. Salah satu cara untuk meningkatkan motivasi dalam
pekerjaan adalah mencari seorang pemimpin yang berpengalaman dalam mengubah
sikap pekerja. Pemimpin boleh menggunakan pelbagai jenis gaya kepimpinan untuk
meningkatkan motivasi pekerja berdasarkan ciri-ciri dan keperluan sesebuah
organisasi. Salah satu kepentingan motivasi dalam kajian ini adalah motivasi dapat
mempengaruhi prestasi jururawat. Jururawat yang bermotivasi tinggi mempunyai
kesan positif dalam hasil pekerjaan. Contohnya, kajian menunjukkan jururawat yang
bermotivasi tinggi memberi kualiti penjagaan yang lebih tinggi kepada pesakit
berbanding dengan jururawat yang tidak bermotivasi (Kirwan, Mat thews & Scott

2013; Lake et al. 2019).
Terdapat beberapa objektif kajian telah dibentuk. Antaranya adalah untuk

mengenalpastijenis kepimpinan yang diamalkan di dalam kalangan jururawat di Pulau
Pinang, untuk mengkaji tahap motivasi jururawat yang ada di Pulau Pianng, untuk
menganalisis perbezaantahap motivasi berdasarkan tahap pendidikan dalam kalangan
jururawat di Pulau Pinang dan untuk mengkaji hubungan antara jenis gaya
kepimpinan dan motivasi jururawat di Pulau Pinang.

2. Tinjauan Literatur

Model dan teori yang digunakan dalam kajian ini adalah teori dua faktor, teori hierarki
keperluan Abraham Maslow dan teori keperluan motivasi yang dibinakan oleh David
McClelland. Teori dua faktor dikemukakan oleh Frederick Herzberg mengatakan
bahwa kepuasan kerja dan ketidakpuasan kerja merupakan dua hal yang berbeda serta
kepuasan dan ketidakpuasan terhadap pekerjaan itu tidak merupakan suatu variabel
yang kontinyu. Menurut Herzberg, motivator merupakan intrinsik dalam pekerjaan
dan ia dapat membawa kepuasan dalam pekerjaan kerana motivator dapat memenuhi
keperluan seseorang dari segi pertumbuhan dan aktualisasi diri manakala faktor
kebersihan merupakan "keperluan untuk mengelakkan rasa tidak menyenangkan".
Herzberg berpendapat bahawa motivator akan meningkatkan kepuasan kerja manakala
kekurangan faktor kebersihan akan menumbuhkan kepuasan kerja.

Di samping itu, teori hierarki keperluan Abraham Maslow mencadangkan bahawa
motivasi adalah hasil percubaan seseorang untuk memenuhi lima keperluan asas iaitu
fisiologi, keselamatan, sosial, penghargaan dan penyempurnaan kendiri. Menurut
Maslow, keperluan ini boleh mewujudkan motivasi dalaman yang boleh
mempengaruhi tingkah laku seseorang. Menurut Maslow, keperluan ini boleh
mewujudkan motivasi dalaman yang boleh mempengaruhi tingkah laku seseorang.
Keperluan fisiologi ialah keperluan yang diperlukan bagi manusia meneruskan
kehidupan seperti udara, makanan, air, tempat tinggal, pakaian dan tidur. Kedua,
keperluan keselamatan termasuk keperluan yang memberikan seseorang rasa selamat
dan kesejahteraan. Seterusnya, keperluan sosial juga dipanggil sebagai kasih sayang,
merujuk kepada keperluan untuk merasakan rasa kekitaan dan penerimaan. Di
samping itu, keperluan penghargaan merujuk kepada keperluan untuk harga diri dan
penghormatan, dengan maruah diri adalah lebih penting daripada mendapatkan
penghormatan dan kekaguman daripada orang lain. Keperluan aktualisasi diri
menggambarkan keperluan seseorang untuk mencapai potensi penuhnya.

Di samping itu, David McClelland membina teori keperluan motivasi dengan
mengenal pasti tiga motivator yang semua manusia ada iaitu keperluan terhadap
pencapaian, keperluan terhadap penggabungan, dan keperluan terhadap kuasa. Setiap
individu mempunyai ciri-ciri yang berbeza bergantung pada motivator dominan
mereka. Menurut McClelland, motivator ini sebenarnya boleh dipelajari. McClelland
mengatakan bahawa semua orang tanpa mengira jantina, budaya atau umur, setiap
individu mempunyai tiga pemacu yang memotivasikan dan salah satu daripada tiga
akan menjadi pemandu motivasi dominan. Motivator dominan ini sebahagian besarnya
bergantung kepada budaya dan pengalaman hidup seseorang.

Terdapat kajian yang dijalankan di British Columbia dan Canada mendapati
bahawa satu pertiga daripada sampel 5500 jururawat menghadapi masalah keletihan
emosi disebabkan oleh tidak bermotivasi untuk bekerja dan persekitaran kerja adalah
terlalu sibuk (Havaei et al. 2020). Gaya kepimpinan memberi sumbangan yang besar
dalam motivasi. Dalam sebuahkajian yang dilakukan oleh Epitropaki dan Martin (2004)

mendapati pandangan orang British terhadap seorang pemimpin yang baik mempunyai
beberapa kriteria iaitu berdedikasi, sensitifdan tidak berautokratik.

Manakala pekerja di negera Asia lebih mengemari pemimpin yang menentukan
dasar dan prosedur, menentukan matlamat yang ingin dicapai untuk pekerja (Ling,
Chia dan Fang 2010). Biasanya, pemimpin yang berautoriti lebih cenderung untuk
menggunakan keadah motivasi ekstrinsik kepada orang bawahan seperti memberi
bonus jika pekerja mencapai sesuatu sasaran dan kenaikan pangkat. Berdasarkan
pengetahuan terbaik pengkaji, kajian tentang hubungan antara motivasi dan gaya
kepimpinan dalam kalangan jururawat di Pulau Pinang tidak dapat dicari. Oleh itu,
kajian ini adalah untuk mengenalpasti hubungan antara motivasi dan gaya kepimpinan
di kalangan jururawat di Pulau Pinang.

3. Metodologi

Reka bentuk kajian yang digunakan dalam kajian ini adalah kajian tinjauan
pendekatan kuantitatif. Pendekatan kuantitatif ialah penyelidikan yang menekankan
kepada fenomena- fenomena objektif dan dikawal melalui pengumpulan dan analisis
data (Nana, 2005; Chua, 2006 & Fraenkel, 2007). Penggunaan ujian statistik terhadap
sesuatu kajian adalah sebagai usaha untuk menerangkan, menjelaskan atau mencari
perhubungan antara pemboleh ubah- pemboleh ubah dalam suatu penyelidikan. Kajian
ini dijalankan dalam dua hospital di Pulau Pinang iaitu Mount Miriam hospital dan
Lam Wan Ee hospital. Antara sebab memilih hospital tersebut adalah Mount Miriam
hospital merupakan sebuah hospital kanser yang bukan untung dan menyediakan
rawatan dan penjagaan kepada pesakit kanser sahaja. Juruwarat kanser merupakan
kumpulan yang terbesar dalam profesional penjagaan kesihatan kerana semua orang
berisiko untuk mendapat kanser tidak kira umur dan jantina (WHO, 2012).

Jururawat di Mount Miriam hospital dan Lam Wan Ee hospital merupakan
respoden kajian ini. Jumlah jururawat dalam hospital tersebut adalah 102 orang.
Pengkaji menggunakan penentuan saiz sampel berasaskan Krejcie dan Morgan. Kaedah
penentuan saizsampel Krejcie dan Morgan sering digunakan dalam kajian kuantitatif.
Berdasarkan jadual Krejcie & Morgan (1970) untuk menentukan saiz sampel, populasi
dalam kajian ini adalah 102 orang dan saiz sampel yang diperlukan adalah 80 orang.
Walau bagaimanapun, pengkajiakan mengambil 100 orang sebagai sampel saiz kajian
untuk meningkatkan ketepatkan hasilkajian.

Kaedah persampelan yang digunakan dalam kajian ini adalah persampelan mudah.
Persampelan mudah dikenali juga sebagai persampelan secara kebetulan atau
presampelan kesediaan. Persampelan mudah (Convenience Sampling), ialah sejenis
pensampelan bukan kebarangkalian yang melibatkan sampel diambil daripada
bahagian populasi yang paling senang untuk mendapat atau sukarela.

Pengkaji menggunakan jururawat sebagai sampel kajian adalah disebabkan oleh
terdapat banyak kajian membuktikan jururawat menghadapi tekanan di Malaysia
ataupun di luar negara. Sebagai contohnya, kajian di British mendapati bahawa satu
pertiga daripada sampel5500 jururawat mempunyai kriteria tekanan, kebimbangan dan
kemurungan (Havaei et al., 2020). Oleh itu, pengkaji ingin menganalisis bahawa
hubungan antara jenis gaya kepimpinandan motivasi jururawat supaya dapat membantu
menyelesaikan masalah tekanan di kalanganjururawat.

Terdapat beberapa alat pengukuran yang digunakan dalam kajian ini untuk
mengkaji hubungan antara gaya kepimpinan dan motivasi pekerja. Antara alat
pengukuran yang digunakan adalah Multifactor Leadership Questionnaire dan soal
selidik motivasi. Multifactor Leadership Questionnaire diciptakan oleh Bernard Bass

& Bruce J. Avolio pada tahun 1995. Multifactor Leadership Questionnaire mengukur
pelbagai jenis gaya kepimpinan seperti pemimpin yang bersifat pasif, pemimpin yang
memberi ganjaran kontingen kepada pengikut dan pemimpin yang mengubah sikap
pengikutnya. Soal selidik ini mempunyai 45 item dan ia menggunakan skala Likert 4
mata daripada ‘tidak sama sekali (0)’ kepada ‘kerap, jika tidak selalu (3)’. Motivasi
pekerja diukur menggunakan soal selidik motivasi. Instrumen ini terdiri daripada 23
item dan 5 dimensi iaitu motivasi disebabkan oleh penyeliaan, gaji, kerja yang
dilakukan, penurunan semangat akibat keletihan, dan pentadbiran organisasi. Alat ini
memerlukan responden untuk menunjukkan sosial dan ciri psikologi pekerjaan mereka
dengan menggunakan 4 mata Skala likert bermula daripada sangat tidak setuju (1)
hingga sangat bersetuju (4).

4. Perbincangan

Kajian ini menjangkakan bahawa jenis gaya kepimpinan transaksional dan gaya
kepimpinan transformasi mempunyai hubungan yang signifikan dengan motivasi
dalam kalangan jururawat. Hal ini dikatakan kerana terdapat kajian lepas yang
dilakukan di negara Asia yang mendapat hasil kajian yang sama dan Malaysia
merupakan salah satu negara Asia. Pemimpin yang menggunakan gaya kepimpinan
transformasi menumpukan masa dan tenaga dalam pertumbuhan dan perkembangan
pekerja. Pekerja di negera Asia lebih mengemari pemimpin yang menentukan dasar
dan prosedur, menentukan matlamat yang ingin dicapai untuk pekerja (Ling, Chia dan
Fang 2010).

Limitasi kajian ini yang perlu di ambil kira adalah limitasi masa. Kajian yang akan
datang perlu meluangkan lebih banyak masa dalam mengumpulkan data bagi kajian
mereka. Dengan data yang lebih banyak, hasil keputusan yang akan diperolehi akan
menjadi lebih tepat dan lebih dipercayai. Selain daripada itu, pengkaji mencadangkan
untuk menjalankan ujian ini secara fizikal bagi memastikan ketulusan responden
dalam menjawab soal selidik dapat dikawal. Ini adalah kerana, dengan menyebarkan
soal selidik secara atas talian, terdapat kemungkinan di mana responden tidak telus
dalam menjawab soal selidik. Responden mungkin menjawab soal selidik secara
sambil lewa yang akan mengurangkan kebolehpercayaan hasil kajian.

5. Rumusan dan Cadangan

Kajian ini telah menyumbang kepada literatur sedia ada tentang hubungan antara gaya
kepimpinan transformasi, transaksional dan Lassez-faire dengan motivasi dalam
kalangan jururawat di Malaysia. Kajian lanjut boleh menilai pengantaraan lain seperti
cabaran yang mungkin menghadapi untuk membangunkan gaya kepimpinan yang
sesuai dalam kalangan jururawat terutamanya di kawasan yang menghadapi
kekurangan pekerja dan kadar pusing ganti yang tinggi. Hasil daripada kajian ini
boleh digunakan untuk membantu menangani isupengekalan kakitangan.

